
INTRODUCIÓN

Este PERCORRIDO DE RAQUETAS E ESQUÍ DE MONTAÑA, celebrado o día 10 
de  febreiro  de 2013,  atópase na liña  de  fomento  das  actividades de deporte  na 
natureza que o Clube de Montaña Xistra ven mantendo dende a súa creación.

A Directiva deste clube cre que é moi importante desenvolve-las actividades dos 
montañeiros  asociados  e  federados,  achegando  este  deporte  á  sociedade  e 
proxectando a educación no respecto á montaña e ó seu entorno,  para acada-lo 
recoñecemento  das  institucións  e  organismos  gobernamentais  e  non 
gobernamentais, que impidan proxectos absurdos de conservacionismo que arreden 
ós montañeiros das súas “instalacións deportivas”.

Proba de que o impacto sobre 
o  entorno  é  asumible,  se  é 
realizado de xeito adecuado, é 
a  realización  deste  percorrido 
por  unha  das  máis 
emblemáticas  serras  galegas, 
sen  abandono  de  lixo  nin 
impacto  sobre  a  contorna.  É 
importante  salientar  que 
tódolos  asistentes  eran 
montañeiros  federados  neste 
deporte.

Por outra banda, a necesidade 
de  actividades  deste  tipo  é 
bastante  patente  dentro  dun 

deporte  minoritario  coma  o  noso,  e  que  as  veces  pode  parecer  individualista. 
Supoñemos  que  a  xeneralización  de  medios  de  transporte  propios  leva  a  unha 
evolución  neste  sentido,  pero  cremos  que  a  comunicación  e  a  xuntanza  dos 
montañeiros tamén son características propias do noso deporte e que non se deben 
esquecer.

Por  todo  o  anterior,  o  nosos  club  apoiará  na  medida  das  súas posibilidades  ás 
actividades  intersocietarias  que  xurdan  doutras  entidades,  clubs  ou  federacións 
montañeiras.

MAPAS DA ZONA

Mapas de referencia 

Mapas 1:25.000

Mapa Topográfico Nacional - IGN

99-IV, 100-III, 125-II e 126-I

ORGANIZACIÓN, PUBLICIDADE E LOXÍSTICA.

Organización e loxística:

A organización desta marcha correu por conta da Xunta Directiva e dos socios do 
Clube de Montaña Xistra. O club dedicouse a traballar na idea, elixindo a Serra de 
Ancares  como lugar  moi  interesante  e  que  se  acomodaba  ás  circunstancias  da 
actividade, con fermosas e impresionantes paisaxes, etc.

Logo de esbozar un percorrido, buscar documentación e mapas, un equipo do club 
desprazouse ata o lugar escollido.

Ó mesmo tempo o club mandou información, complementada pola Federación, ós 
clubs e asociacións galegas.

A organización contou con varios automóbiles de apoio e asistencia para trasladar ó 
material e ós participantes. 

En xeral, e a pesar da mala climatoloxía, 
a actividade foi cualificada positivamente 
polos participantes e pola organización.

Publicidade:
Cartas á FGM

Cartas ós clubs galegos.

Cartas / notas de prensa ós periódicos da zona.

Información en internet – Páxinas Web.

DESENVOLVEMENTO

Fora de programación algúns socios utilizaron o sábado para ascender ó Mustallar e 
o Cuíña.

José  Manuel  ascendeu  dende  Piornedo  ata  o  Mustallar  camiñando.  Mentres  un 
grupo formado por Felipe, Marisa, Isaac, Mercedes e Ricardo ascenderon ó Cuíña 
dende Suarbol, os tres primeiros en esquís e o resto en raquetas.

A noite do sábado para o domingo ventou e choveu, abrindo a estrada máis aló de 
Suarbol. A partir das 9:00 o tempo empeorou con xistra, e moito vento. En ocasións 
a saraiba e a neve deixaban branca a estrada.

A ruta comezou o domingo sobre as 9:30h no cruzamento de estradas entre Balouta, 
Suarbol e o alto de Porto Ancares.

Dadas  as  circunstancias 
de mal tempo, o percorrido 
inicial  foi  ata  o  Porto 
Ancares  pola  estrada 
nevada. Logo de poñer as 
raquetas en Porto Ancares 
comezouse  a  ascensión 
polo cordal en dirección ó 
Miravalles.

Tras  escasamente  1  km 
houbo  que  abortar  a 
actividade  dadas  as 
condicións  meteorolóxicas 
adversas. O retorno fíxose 
con algúns atallos.

 

A xornada rematou cunha comida de confraternidade entre os deportistas no hotel 
de Piornedo.

OUTRAS INFORMACIÓNS

RELACIÓN DE PARTICIPANTES

ESTATÍSTICAS

FOTOGRAFÍAS

ASUNTOS ECONÓMICOS

ESTATÍSTICAS

Asistentes

ESQUIS 3 13%
RAQUETAS 18 78%
ACOMPAÑANTES 2 9%

TOTAL ASISTENTES 23 100%

Clubs

CLUBE PARTICIPANTES
ALPINO OURENSÁN 2 9%
C.M.FERROL 1 4%
CLUB MONTAÑEIROS CELTAS 4 17%
CLUB PEÑA TREVINCA - M.DE GALICIA 6 26%
CLUBE DE MONTAÑA XISTRA 10 43%

TOTAIS 23 100%

Clasificación por provincias

PARTICIPANTES ACOMP. TOTAIS
CORUÑA 2 10% 0 2
LUGO 0 0% 0 0
OURENSE 2 10% 0 2
PONTEVEDRA 17 81% 2 19

TOTAIS 21 100% 2 23

Participación por sexos

HOMES 15 65%
MULLERES 8 35%

TOTAIS 23 100%

Participación por idades

MENOS DE 18 1 4%
DE 18 A 25 ANOS 0 0%
DE 25 A 35 ANOS 3 13%
DE 35 A 45 ANOS 7 30%
DE 45 A 55 ANOS 8 35%
DE 55 A 65 ANOS 3 13%
MÁIS DE 65 ANOS 1 4%

SEN DATOS 0 0%
TOTAL 23 100%

CIRCULARES, CORRESPONDENCIA e VARIOS

O  proxecto  desta  actividade  foi  realizado  e  comunicado  á  FGM  con  data  de 
11/01/2013.

Foi posto a disposición dos interesados na web da FGM e na de Xistra.

Con data 11/01/2013 foron remitidos por e-mail os datos desta actividade ós clubs 
federados galegos.

Aqueles  deportistas  que  deron  conformidade  a  través  do  seu  club,  recibiron 
mediante  SMS  nos  seus  teléfonos  móbiles  información  sobre  a  actividade  e 
finalmente notas de agradecemento trala realización da actividade.

FOTOGRAFÍAS

